
აბსტრაქტი 

წინამდებარე ნაშრომი წარმოადგენს ილიას სახელმწიფო უნივერსიტეტში 

შესრულებული პრაქტიკის კვლევის შედეგს, რომელიც განხორციელდა ილიაუნის  

ტექნოლოგიების, ბიზნესისა და განათლების ფაკულტეტის განათლების 

ადმინისტრირების  სამაგისტრო პროგრამის ფარგლებში . 

2022 წლისათვის  ილიას სახელმწიფო უნივერსიტეტის დაწყებითი საფეხურის 

მასწავლებლის განათლების (I-VI კლასი) პროგრამას უწევს რეაკრედიტაციის პროცესის 

გავლა, რაც თავის მხრივ გულისხმობს აკრედიტაციის სტანდარტებთან 

საგანმანათლებლო პროგრამის შესაბამისობის დადგენას. დაწყებითი საფეხურის 

მასწავლებლის განათლების (I-VI კლასები) პროგრამა მომზადდა 2018 წელს, 

რეაკრედიტაციის პროცესში უნივერსიტეტმა უნდა შეაფასოს პროგრამის ძლიერი და 

გასაუმჯობესებელი მხარეები და დასახოს პროგრამის განვითარებისა და გაუმჯობესების 

გზები.  

ჩვენი კვლევის მიზანს წარმოადგენს დაწყებითი საფეხურის მასწავლებლის განათლების 

(I-VI კლასები) პროგრამის პრაქტიკის კომპონენტის გასაუმჯობესებელი მხარეების 

იდენტიფიცირება, კვლევის შედეგებზე დაყრდნობით ცვლილებების დაგეგმვა და 

განხორციელება. შერჩეული თეორიული ჩარჩოს შესაბამისად, დიაგნოსტირების ეტაპზე 

ფოკუს-ჯგუფების საშუალებით პროცესში ჩართული გვყავდა დაინტერესებულ პირთა 

ფართო წრე. ინტერვენციების ეტაპზე გადაიხედა და შეიცვალა დაწყებითი საფეხურის 

მასწავლებლის განათლების (I-VI კლასი) პროგრამის პრაქტიკის კომპონენტის აღმწერი 

დოკუმენტი, გაკეთდა განხორციელებული ცვლილებების შეფასება რაოდენობრივი 

კვლევის მეთოდების გამოყენებით.  

 

საკვანძო სიტყვები: აკრედიტაციის სტანდარტები; პროგრამის რეაკრედიტაცია. 

Abstract 

This Master’s thesis  is the result of an action research at Ilia State University, implemented within 

the framework of the Master's program in  the faculty of Education Administration of 

Technology, Business and Education at Ilia State University. 

By  2022, Ilia State University's teacher primary  education program (grades I-VI) has to go 

through a re-accreditation process, which on its own means  the compliance of the education 

program with accreditation standards. The Elementary Teacher Education Program (Grades I-VI) 

was prepared in 2018. During the re-accreditation process, the University should evaluate the 

strengths and improvements of the program and outline ways to develop and improve the 

program more. 

The aim of our research is to identify the improvement aspects of the practice component of the 

Primary Teacher Education (Grades I-VI) program, to plan and implement changes based on the 

results of the research. In accordance with the selected theoretical framework, we had a wide 

circle of stakeholders involved in the process through focus groups at the diagnostic stage. During 

the interventions, the document describing the practice component of the Primary Teacher 

Education (Grade I-VI) program was revised and the changes made were assessed using 

quantitative research methods. 

Keywords: Accreditation standards; Program re-accreditation. 

მადლობა 

ნაშრომის მომზადებაში გაწეული დახმარებისთვის მადლობას ვუხდით თემის 

სამეცნიერო ხელმძღვანელს, ილიას სახელმწიფო უნივერსიტეტის მეცნიერებისა და 

ხელოვნების ფაკულტეტის ასოცირებული პროფესორსა და ამავდროულად განათლების 

სკოლის ხელმძღვანელს  ქალბატონ სოფიკო ლობჟანიძეს. 

სწავლებისა და კვლევის მთელი პერიოდის მანძილზე თანადგომისა და დახმარებისთვის 

მადლობას ვუხდით პროექტის ხელმძღვანელს, ილიას სახელმწიფო უნივერსიტეტის 

კურიკულუმის ექსპერტს ბატონ  მიხეილ გიორგაძეს. 

პრაქტიკის კვლევის სწავლებისა და კვლევის პროცესში მხარდაჭერისა და 

დახმარებისთვის მადლობას ვუხდით ილიას სახელმწიფო უნივერსიტეტის ბიზნესის, 

ტექნოლოგიებისა და განათლების ფაკულტეტის ასოცირებულ პროფესორს ქალბატონ 

ნათია ანდღულაძეს.  

მადლობას ვუხდით, ილიას სახელმწიფო უნივერსიტეტის, ბიზნესის, ტექნოლოგიისა და 

განათლების ფაკულტეტის  ყველა აკადემიურ პერსონალს, სტუდენტებს, 

კურსდამთავრებულებს, სკოლის დირექტორებსა და მასწავლებლებს, რომლებიც 

აქტიურად იყვნენ ჩართულნი და თანამშრომლობდნენ ჩვენთან პრაქტიკის კვლევის 

ფარგლებში. 

 

 

 

 


